
				এই পাতাটির মুদ্রণ সংশোধন করা প্রয়োজন। 
অধ্যাপক Wogg
রাজ্যের মূল পর্য্যন্ত কঁাপিয়ে তুলতে হবে । আর এই চল্লিশ বৎসর ধরে যে বাক্স্রোত চলেছে তাতে দেশময় একটা প্লাবন এনে দিয়েছে । কতশত লোক নিজের ব্যক্তিগত স্বার্থ ভূলে’ নিরস্তর কত যন্ত্রণ, কত অত্যাচার, এমন কি মৃত্যু পর্য্যন্ত বরণ করেছে।”
কানাই বল্লে—“ত কিছু পরিবর্তন হয়েছে বটে, কিন্তু বিশাল জনসমূদ্র কেবল যে নিরক্ষর তা নয়, তারা একান্ত দুর্ব্বল । কিসে তাদের স্বার্থ, কেমন করে করবে তাদের স্বার্থরক্ষা, সে সম্বন্ধে তারা কিছুই জানে না। অন্য দেশ হ'লে এ রকম তুমূল আন্দোলনের ফলে জনসাধারণের মধ্যে যে বিদ্রোহ উৎপন্ন হ’ত এখানে তার কিছুমাত্র নেই। এ যেন একেবারে টিকের আগুন, অনেক ফোয়ালে একটু জলে, তারপর যায় ছাইয়ে ঢাকা হয়ে আপনি নিবে (”
ডাক্তাব বল্লেন—"সে কথা ঠিক । কিন্তু কেন এমন হয় বলুন ত?” কানাই বল্লে—“অধ্যাপক ব্যানার্জির সঙ্গে একবার আমার একটা আলোচনা হয়েছিল এ বিষয়ে । লোকটি যেমন বিদ্বান তেমনি বহুদশী ও বিচক্ষণ । বসে গেছেন অগস্ত্যের মত, লেগে গেছেন জ্ঞানের মহাসমূদ্র পান করতে । অমন অদ্ভূত জীর্ণ করবার শক্তি কারও দেখা যায় না । কথা প্রসঙ্গে তিনি বলেছিলেন যে সমস্ত ঘটনার কারণ হচ্ছে ইতিহাস ।” 警
ডাক্তার বল্লেন—“সমস্ত জিনিষেব কারণ ইতিহাস, এ কথার মানে কি ?”
কানাই বল্লে—“তিনি বলেন যে যা কিছু সম্বন্ধে আমরা ভাবতে পারি সেগুলি সমস্তই নিরস্তর চলছে, যেন স্রোতের জল । এই : চলার মধ্য থেকে অতীত ও ভবিষ্যৎ থেকে বিচ্ছিন্ন করে আমরা যখন কোন কিছুকে আমাদের চিন্তা ও মনোযোগের বিষয়ীভূত

